
NDAELA NA MAFHUNGOTHANGELI.

1. Bammbiri ili li na KHETHEKANYO THARU:
KHETHEKANYO YA A:  Tholokanyondivho (30)
KHETHEKANYO YA B: Manweledzo/Samari (10)
KHETHEKANYO YA C:  Zwivhumbeo na milayo ya

kushumisele kwa luambo (30)

2. Vhalani ndaela DZOTHE nga vhuronwane.

3. Fhindulani mbudziso DZOTHE.

4, Thomani KHETHEKANYO INWE na INWE kha siatari LISWA.

5. Hune KHETHEKANYO INWE na INWE ya fhelela hone ni talele.

6. Nomborani phindulo dzanu zwi tshi anana na kunomborelwe kwo

shumiswaho kha ili bammbiri la mbudziso.

7. Ni tshi fhedza u thindula mbudziso INWE na INWE ni pfuke mutalo.
8. Ni dzhiele nzhele mupeleto na kufhatelwe kwa mafhungo.
9. Tshithinga tsho anganyiwaho:

KHETHEKANYO YA A:  Minetse ya 50
KHETHEKANYO YA B: Minetse ya 30
KHETHEKANYO YA C: Minetse ya 40

10. Nwalani nga vhudele, nahone zwi no vhalea.

Vhune ha khandiso ho vhaledzwa Iyani kha siatari Ii tevhelaho

KHETHEKANYO YA A: THOLOKANYONDIVHO
MBUDZISO YA 1: U VHALA U ITELA THALUTSHEDZO NA U PFESESA

Vhalani TSHIBVELEDZWA TSHA A na TSHA B uri ni do kona u fthindula mbudziso
dzo disendekaho khazwo.

TSHIBVELEDZWA TSHA A

VHUNDENWA A VHU VHUEDZI TSHITHU

1 Tshikolo tsha Fhatani ndi tshinwe tsha zwikolo zwe zwa vha zwo fhatwa zwa
shomedzwa nga themamveledziso dza maimo. Nga ngafhi na vhundenwa, shango
la dala vhaswa vha si na mikhwa, li thedza li tshi lozwa zwivhuya zwinzhi zwalo.
Gole lo fhiraho, mbilu yanga yo pfa vhutungu musi ndi tshi vhona tshikolo tshila
tshavhudivhudi tshi tshi vho nga dumba, mahothi na mafasitere zwi tshi ndi bva
vhubvo. Vhana vhuria phepho i dzulela u vha huta.

Zwothe izwi ndi mishumo yo vhangwaho nga u lemala fhedzi-fhedzi.

2 Vho-Lilani, muhulwane wa Khorombusi ya Tshikolo, iwana wavho Nndwakhulu
o vha shonisa zwihulu, na u da mitanganoni vha vho da nga tshidola. Mutukana
uyu o vha a tshi nga hayani o bva o hangwa mikhwa. Ndi tshi khou amba zwino
IChorombusi ya Tshikolo yo mu imisa u da tshikoloni nge a niwalekanya matamba
kha mbondo dza tshikolo na u phulekanya bodo dza u riwalela nga tshibigiri kha
phera tharu. Musi a tshi vhudziswa o lingedza u hanedza, fhedzi vhanwe vhagudi
vho do nea vhutanzi kha thohoyatshikolo uri vho tou mu vhona nga avho mato.

3 Khonani dza Nndwakhulu vha tshi vhona uri khonani yavho o imiswa u da
tshikoloni, vha humbula uri vha tou lithedza nga u tshinyadza tshikolo. Vhusiku
honoho, vhathu vho mangala inwe ya dziofisi i dzulaho dzibugu yo shanduka
nando, buluvhutsi lo takutshedza. Li tshi tsha mapholisa o vhonala a tshi ya ntha
na fhasi. Saizwi maisiisi vha sa lali na khani, lo sala li tshi ita matavhelo
vhatukana avho vho no vha thumbuni ya lukhohe, mivhili i sa pfiwi nga
matsivha.

4 Vhadzulapo u vhona zwenezwi vha fara mitangano i sa ftheli, ro vho tou mangala
vha tshi kuvhangana, ha vuwa ]a u pomoka uri tshikolo tsho shela mulenzhe kha
u farwa ha avho vhagudi. Vhadzulapo vha inga nga u pora ofisi ya
thohoyatshikolo nga matombo. Izwi yo vha ndingedzo ya uri vhagudi vho
farwaho vha vhuye. Vha isa phanda na u ita mabando a sa gumi vha tshi ri
tshikolo a tshi nga dzhenwi. Vhagudi na vhagudisi vha vho thedza minwedzi
miraru vha sa lu vhei tshikoloni. Kotara ya vhuvhili i tshi fhela vhagudi vhothe a
vho ngo wana mvelelo vhunga hu songo riwalwa milingo.

Vhune ha khandiso ho vhaledzwa Iyani kha siatari Ii tevhelaho

Ho lingedzwa u vha na nyambedzano vhukati ha vhadzulapo na vha Muhasho
wa Pfunzo, zwo pfiwa nga nnyi, a ho ngo tandwa li no fukwa, hafhu vha tshi zwi
divha uri khangala mbili na kale a dzi dzuli muina muthihi? Vha Muhasho wa
Pfunzo vho tou pfuu, vhe la da hafha li a kovhela. Hu kilasi dza thendeleki, hu
zwiendedzi zwa vhagudi, zwothe vha do tou zwi pfa nga munukho. Tshikolo tsha
Fhatani tsho fhedza tsho valwa. Vhagudi zwa zwino ri tshi khou amba vha vuwa
lu tshe lutswu, vha sinda tsha nukha vha tshi ya tshikoloni tsha Nnduvheni tshi
re kha munwe muvhundu hune vha swika vho neta. Vhanwe vhavho vho tou
humbela u dzula midini ya tsini na tshikolo tshiswa ngeno vharniwe vha tshi tou
badela zwiendedzi. Hezwi zwi ita uri vhabebi zwikwama zwavho zwi dzule zwo
ukhuthea. Ngangoho tshiita-mune a tshi vhavhi.

Tshikolo tsha Fhatani tsho sala tshi tshi vho nga tshitaha tsha tshinoni tsho
fhuthisaho. Hu sokou vha na mavharivhari a u ri muhasho u kha ndingedzo ya u
toda u tshi vusuludza. Ndo pfa tshiriwe tshinoni tshi tshi ri, 'Zwa tou ralo,
tshikolo tsha vusuludzwa, ro lata nowa na danda, tshikolo ndi ndaka ya rothe
vhahashu.' Vha amba vhude muthu wa khuvhe, ndi vhangana vhana vho litshaho
tshikolo vha vho didzhenisa kha zwa vhugevhenga na zwidzidzivhadzi?
Vhahashu, u sa gudisa vhana u londota ndaka ndi mulimo u vhulayaho lushaka.

Vhunzhi ha vhathu ro akhamala, na namusi a zwi athu u tendisea. Vho-Lilani,
khotsi a Nndwalkhulu, mapholisa vho vha doba mulovha. Vhagudi vhala vhe vha
farwa vho amba uri a vha fi vhe vhothe, muthu o vha tutuwedzaho nga u vha tha
pitirolo ya u thisa o sala nnda. Vho-Lilani vho wana vha si tsha zwi kona, vha
tshi vho sokou vhalavhala uri na vhone vha do ambulula vhariwe. Nawa ri la ri
vhanzhi nga ngoho ...

Kha ri ite ndilomuthathe, ri tsireledze zwikolo zwashu vhunga zwi zwone zwiko
zwa ndivho ya nyaluwo ya vhagudi, vhone vharangaphanda vha matshelo.
Vhalemi na vhalemiwa kha vha tutshele kule na zwiito zwi sa fhati. Mutingati a
u rengwi, ndi pfano thedzi, ra vhona ndaka ya muvhuso i yashu rothe.

[Tshi bva kha 7Thimu ya Vhatoli

Iyani kha siatari Ii tevhelaho

TSHIBVELEDZWA TSHA B

[Tshi bva khawww.ol.c.za]

MBUDZISO: TSHIBVELEDZWA TSHA A

1.1

1.2

1.3

1.4

1.5

1.6

Bulani zwithu ZWIVHILI zwi re kha phara ya 1 zwine zwa sumbedza uri
tshikolo tsha Fhatani a tshi tsha vha kha mbonalo yavhudi.

Ndi ifhio mikhwa mivhi MIVHILI i re kha phara ya 2 ine ya thambanya
Nndwakhulu na Khorombusi ya tshikolo tsha Fhatani?

Ndi nga mini khonani dza Nndwakhulu dzo diwana dzo no vha dzhele?

Bviselani khagala zwithu ZWIVHILI kha phara ya 4 zwo itwaho nga vhabebi
vha tshi sumbedza u sa tikedza u farwa ha vhagudi.

Ndi afhio maga a ndatiso MAVHILI o dzhiiwaho nga vha Muhasho wa
Pfunzo hu u kaidza matshilele mavhi?

Murero asuyu:
... ro lata nowa na danda ...

Talutshedzani uri murero uyu u kwama hani kupfesesele kwanu kwa
mafhungo e na vhala.

Vhune ha khandiso ho vhaledzwa Iyani kha siatari Ii tevhelaho



Tshivenda Luambo Lwa Hayani (HL)/P1 6 DBE/Shundunthule/Fulwi 2026

1.7

1.8

1.9

1.10

1.11

SC/NSC Confidential

Nangani phindulo yone-yone kha mutevhe wo nekedzwaho afho fhasi.
'Mapholisa vho vha doba mulovha' zwi amba uri vho ...

A wana vho xela.

B wana vho dada.

C vha fara.

D vha humbulela.

Ndi afhio masiandaitwa ane a vhangwa nga u didzhenisa kha zwa u

tshinyadza ndaka? Bulani ZWIVHILI fhedzi.

Ndi ufhio mulaedza une munwali a tama u u fhirisela kha vhavhali vha
mafhungo aya?

Vhalani mutaladzi wa 52. 'Nawa ri la ri vhanzhi nga ngoho ...’

No sedza mafhungo a mutaladzi uyu ni a ima na na kuhumbulele kwa
munwali zwi tshi kwama Vho-Lilani? Tikedzani phindulo yanu.

U ya nga kuvhonele kwanu ndi ithio ngeletshedzo ine na nga i disa kha
vhaswa zwi tshi kwama mafhungo aya? Bulani ZWIVHILI.

MBUDZISO: TSHIBVELEDZWA TSHA B

1.12

1.13

1.14

1.15

Neani zwine mufodi wa tshifanyiso itshi a tama u ri tanela zwone.

Ndi zwithio ZWIVHILI zwine zwa nga itwa u tutuwedza vhaswa kha u
tandulula thaidzo i re kha tshifanyiso itshi?

Bviselani khagala vhudipfi hanu musi no talela tshifanyiso tsho taniwaho
afho ntha. Tikedzani phindulo yanu.

U ya nga kuvhonele kwanu ni vhona hu khaedu dzithio dzine dza nga
tanganiwa nadzo kha nyimele yo taniwaho aftho ntha? Bulani MBIILI.

MBUDZISO: TSHIBVELEDZWA TSHA A NA TSHA B

1.16

Vhune ha khandiso ho vhaledzwa

Hu na vhushaka vhu re khagala vhukati ha mathungo a re kha
TSHIBVELEDZWA TSHA A na TSHA B. Sumbedzani vhushaka uho nga
mbuno MBILI.

THANGANYELO YA KHETHEKANYO YA A:

Iyani kha siatari Ii tevhelaho

(1)

(2)

(1)

(2)

(2)

(2)

(2)

KHETHEKANYO YA B: MANWELEDZO/SAMARI
MBUDZISO YA 2

Vhalani TSHIBVELEDZWA TSHA C uri ni do kona u rniwala manweledzo no
disendeka khatsho. Nweledzani nga phara fhedzi, ni tshi sumbedza zwithu zwine zwa
kundisa muswa u vha na gundo.

THANYELANI: Ni lavhelelwa u ita zwi tevhelaho:

1. Nweledzani nga maipfi anu hune zwa konadzea.

2. Nwalani phara yo lunzhedzanaho tshidele.

3. Manweledzo anu a faredze mbuno dza SUMBE dzi kha PHARA nga maipfi a sa
thiri 90.

4. Thoho: A ni lavhelelwi u dzhenisa thoho ya manweledzo.

5.  Sumbedzani tshivhalo tsha maipfi mafheloni a manweledzo anu.

TSHIBVELEDZWA TSHA C

ZWIKUNDISI ZWA MUSWA KHA U BVELELA

Vhutshiloni u bvelela ndi zwine munwe na munwe a zwi funa na u zwi takalela.
Thaidzo ndi ya u vha hone ha zwipiringedzi zwo vhalaho. U guda a hu fheli ...

U sa toda u lingedza kha vhutshilo uri muthu zwi mu nakele ndi khombo ine ri tea u
i tinya. Vhathu vhane vha difunga vha a thedzisela vho bvelela. Muthu arali a kundwa
nga tshithu ha lati fhulufhelo, u tea u dovha a lingedza.

Muswa a sa didzhenisi kha u lilela u swikela bono lawe ha nga vhi na mvelelo
dzavhudi. Honeha arali a tou fombe kha u wana zwine a toda, u do wa a tshi
vutsheledza a vhuya a zwi wana.

Muswa ane a sa divhe ndila ye a fara, a sa divhi zwine a tea u vha zwone vhutshiloni
u nga sa bammbiri line la sokou hwalwa nga muya. Uyo muthu u vha a si na vhuyo
vhu vhonalaho, u sokou dzunguluwa e fhethu huthihi.

Vhathu vhanzhi vha balelwa u wana zwine vha khou toda nga nthani ha u sa vha na
lutendo, ndi zwone zwine zwa ita uri vha xedze khii ya u divulela mavothi a vhutshilo
havho. Honeha muswa kha ditodisise uri ndi zwifhio zwine zwa nga mu thusa, u do
vhona zwi tshi konadzea.

Muswa a songo dzula a peta zwanda nga u vhona hu na zwinwe zwine zwa mu thithisa
kha u bveledza bono lawe. Kha vuwe a disungusedze, a finye dzi khwathe a tshi itela
u dibvisa kha u digeda hune ha mu kundisa u wana zwivhuya zwinzhi. Vhutshiloni a
hu na tshi no da wo lala.

Vhune ha khandiso ho vhaledzwa Iyani kha siatari Ii tevhelaho

U lindela tshithinga tshone-tshone zwi khakhisa muswa kha kuhumbulele kwone.
A hu na tshifhinga tshi no tou pfi ndi tshone-tshone. Zwenezwo wo lindela u fhirwa
nga zwikhala zwinzhi zwa u bvelela.

Vhubva na u sa kona u dibveledzisa ndi swina lihulwane la muswa. Vhaswa vhanzhi
vha ditika nga vhabebi vha hangwa uri na vhone vha tea u diimisa. Vhubva vhu livhisa
muswa kha vhushai.

Vhahashu kha ri litshe u dipiringedza, ri takutshedze ri fare dzi khwathe ri lilele u
swikelela mabono ashu.

[Zwi bva kha Thimu ya Vhatoli]

THANGANYELO YA KHETHEKANYO YA B: 10

Vhune ha khandiso ho vhaledzwa Iyani kha siatari Ii tevhelaho

KHETHEKANYO YA C: ZWIVHUMBEO NA MILAYO YA KUSHUMISELE
KWA LUAMBO
MBUDZISO YA 3: U SENGULUSA KHUNGEDZELO

Talelani khungedzelo (TSHIBVELEDZWA TSHA D) i re afho fhasi uri ni do kona u
thindula mbudziso dzo vhudziswaho.

TSHIBVELEDZWA TSHA D

VHUTSILA NDI MATO

No swika hone

Ni a toda u divhona no olwa na bva no tou ralo?
Vha do huma vha na tshintshi i si na vhukono.
Luafhulelo Iwo zheka thano, arali na disa mugudi muswa ni badela 50% thedzi.
Ri wanala henefha mavhengeleni-tserekano a Vuwani.
Vha nga ri kwama kha nomboro dza lutingo 075 231 7214 kana imeili ya

vhutsila@gmail.com

[Tshi bva kha http//www.vecteezy.com]|

Vhune ha khandiso ho vhaledzwa Iyani kha siatari Ii tevhelaho

MBUDZISO
3.1 Neani ndeme ya u shumisa fonto ya maledere mahulwane afho kha

khungedzelo iyi. (1)
3.2 KKChungedzelo iyi yo livhiswa kha tshigwada tshithio tsha vhathu? (1)
3.3 Ndi ngafhi he muoli a shumisa luambo Iwa u fhuredzela? Tikedzani phindulo

yanu. @)
3.4 Kha khungedzelo iyi, hu na he mukengedzeli a shumisa lidiiti, inwi li topoleni

ni dovhe ni li shumise u vhumba fhungo li pfalaho. (2)
3.5 Nangani phindulo yoneyone kha mutevhe wo nekedzwaho.

Lifurase asili, mutaladzi wa 6: 'Luafhulelo lwo zheka fhano.'

Lifurase ili li amba uri luafhulelo Iwo ...

A zhakiwa.

B fhanduwa.

C wa.

D dala. (1)
3.6 Vhalani thungo asili: 'Ni a toda u divhona no olwa na bva no tou ralo?'

Sumbedzani ndeme ya u shumiswa ha rethoriki fhungoni ili. (1)
3.7 Nga kuvhonele kwanu, ni vhona mukungedzeli o kona u swikela ndivho yawe

ya khungedzelo ya u kunga vhataleli? Tikedzani phindulo yanu nga mbuno

MBILI. (2)
[10]

Vhune ha khandiso ho vhaledzwa Iyani kha siatari Ii tevhelaho

MBUDZISO YA4: U PFESESA ZWINWE ZWIBVELEDZWA ZWA

VHUDAVHIDZANI

Talelani khathuni (TSHIBVELEDZWA TSHA E) i tevhelaho uri ni do kona u

fhindula mbudziso dzo disendekaho khayo.

TSHIBVELEDZWA TSHA E: KHATHUNI

Ndi lunyadzo
Iwa mini? Ni
guda hani ni tshi
amba nga
lutingo kilasini?
Bvelani nnda!
Lisidzana heli
ndi nderiwa.

tsimuni
mulovha.

MUTHU WA 1 MUTHU WA 2

Aa baba, ndo
dzi hangwa

MUTHU WA 3

Ni khou ri
thunga.
Fhumulani
ri gude! Ndi

vhundenwa

hezwi.

[Vhubvo: gettyimages.com]

MBUDZISO

4.1 Musi no talela khathuni iyi ndi ifhio ndivho ine muoli a khou toda u i
bveledza nga u shumisa lushaka Iwa babulu ya tshipitshi kha muthu wa 1 na

wa 3? Tikedzani phindulo yanu.

Vhune ha khandiso ho vhaledzwa

Iyani kha siatari Ii tevhelaho

(2)

4.2 No talela muthu wa 1, sumbedzani uri luambo Iwawe lwa muvhili lu
khwathisedza hani maipfi awe. (2)
4.3 Nangani phindulo yoneyone kha mutevhe wo nekedzwaho.

Sedzani fhungo asili: Fhumulani ri gude!
Lushaka lwa liiti Jo swithadzwaho ndi Iwa limudi ]a ...

A Gonelo.

B Dzinaliiti.

C Ndaela.

D Tshitevheli. (1)
4.4 Kha zwe muthu wa 2 a amba hu na libulathethu, inwi li shumiseni u vhumba

thungo li pfalaho. (1)
4.5 No sedza mafhungo a ambiwaho nga muthu wa 1. Sumbedzani atho he muoli

wa khathuni a shumisa hone luvhengela mbiluni. Tikedzani phindulo yanu. (2)
4.6 U ya nga kupfesesele kwanu ni vhona vhukando he muthu wa 1 a vhu dzhiela

muthu wa 2 ho tea naa? Tikedzani phindulo yanu nga mbuno MBILI. (2)

[10]

Vhune ha khandiso ho vhaledzwa Iyani kha siatari Ii tevhelaho

MBUDZISO YA 5: KUSHUMISELE KWA LUAMBO NGA NDILA YONE

Vhalani TSHIBVELEDZWA TSHA F uri ni do kona u fhindula mbudziso dzo

disendekaho khatsho.

TSHIBVELEDZWA TSHA F

DBE/Shundunthule/Fulwi 2026

MITSHELO YA U SA PFA

Vhatukana ndi vhatukana, mulovha vho vhuya vha la tshiswitulo a sa athu
luvhea hoyu wa muhura wanga mutukana. Makhadzi na khotsimuhulu
vho no didina vha da, vho pfiwa nga nnyi? Zwi dzhena nga ndevhe ino zwa
bva nga ila. A tshi vhudziswa u tou hanedza a nga a sa hwala thanga ya
nndu. E hatho muvhili wo shanduka sosa, u a vhu shela hoyu muthannga.
Tshi no dina ndi hohu u levha hu no nga ha mbevha, na gunwe u nalo. Zwa
tshikolo o zwi litsha.

Hafho mudini hu vho nga hu na vhanna vhavhili. Ndi do sa ralo nga mini
o no vhinga ula muzwala wawe ane na ene u bva ngalo a vhuya ngalo. Thi
mangali mulovha ndo vhona veni dza mapholisa dzo twa dzo tanga mudi
wa hoyu muhura wanga. Mapholisa vho hwala miratata ya magidi, a vha
vhoni! A nga vha ita mini muthannga, vho mu doba nga madzhoti a
shavhela fhasi ha mmbete. Ndo wana hemmbe dzi tshi vho nga mahanisi a
mbongola musi dzi tshi khou lima, dzo kherukana. Vhatukana vha
dzidoroboni a vha pfi. Ndi Tomasi matenda nga u vhona. Dzidzana lawe
lo sokou donola mato a tshi nga a tshilumanamana. U thumbuni ya
lukhohe zwino, ene o sala na mihwalo, u sekena o tou rali, ndi ndevhe dza
u sa pfa, aredi, tshipala mulilo ...

[Vhubvo: Thimu ya vhatoli

10

15

MBUDZISO

5.1

5.2

Vhune ha khandiso ho vhaledzwa

Kha mutaladzi wa 1 hu na ipfi 'vhuya'. Inwi li shumiseni u vhumba mafhungo
mavhili ni tshi sumbedza uri li a kona u shuma sa thinwaipfi mbili dzo

fhambanaho.

Kha mutaladzi wa 2 hu na dzinambumbano 'khotsimuhulu'.

Neani tshivhumbeo tshalo ni tshi bvisela khagala thinwaipfi dzo li

vhumbaho.

Iyani kha siatari Ii tevhelaho

(2)

5.3 Vhalani mutaladzi wa 6:

Topolani liambele lo shumiswaho fhungoni ilo ni dovhe ni nee na
thalutshedzo yalo.

5.4 Vhalani phara ya 2.

Sumbedzani afho he munwali a shumisa luambo lwa u dzhia sia. Tikedzani
phindulo yanu.

5.5 Vhalani thungo asili: 'Mapholisa vho hwala miratata ya magidi.
Isani fhungo ili kha liambaitwa.

THANGANYELO YA KHETHEKANYO YA C:
MARAGAGUTE:

Vhune ha khandiso ho vhaledzwa

(2)
[10]

